
 
 
 
 
 
 
 
 
 
 
 
 

VEZA: Vaš zahtjev za PVS  od 15.11.2012. godine 

„Agencija za vodno područje rijeke Save“ Sarajevo ( u daljnjem tekstu: AVP Sava ) rješavajući po 
zahtjevu investitora d.d. „BIHAĆKA PIVOVARA“ iz Bihaća, za izdavanje vodne dozvole za ispuštanje 
tehnoloških ( industrijskih ) otpadnih voda iz kompleksa  pivovare, na osnovu člana 109. stav 1. tačka 
2. i 3. i člana 139. stav 1. tačka 3. i 4. Zakona o vodama ( „Službene novine Federacije BiH“, broj 
70/06 ), člana 21. i 22. Pravilnika o sadržaju, obliku, uslovima, načinu izdavanja i čuvanja vodnih 
akata ( „Službene novine Federacije BiH“, broj 6/08 ) i člana 200. Zakona o upravnom postupku        
( „Službene novine Federacije BiH“, broj 2/98 i 48/99 ), donosi 

 

R J E Š E NJ E 

o vodnoj dozvoli 

 

1. Daje se vodna dozvola Investitoru „BIHAĆKA PIVOVARA“ d.d. iz Bihaća za ispuštanje 
tehnoloških ( industrijskih ) otpadnih voda iz kompleksa tvornice za proizvodnju piva, prirodne 
izvorske vode i bezalkoholnih pića ( gaziranih i negaziranih ), lociranog u širem urbanom području 
grada Bihaća, u naselju Ružica, općina Bihać, izgrađenog na zemljištu označenom kao k.č. broj 
2938, 2943, 2944/1, 2944/2, 2984, 2998/1, 2998/2, 9676/1 9676/2, 9676/3, 9676/4, 9676/5, 
9676/6, 9676/7, 9676/8, 9676/9 i 9676/10, K.O. Bihać-grad, općina Bihać. 

2. Ova vodna dozvola se odnosi isključivo na ispuštanje tehnoloških otpadnih voda za predmetni 
poslovni objekt definisan tačkom 1. ovog rješenja i ne oslobađa podnosioca zahtjeva obaveze 
pribavljanja vodne dozvole za korištenje vode i ispuštanje sanitarnih otpadnih voda, za čije je 
izdavanje nadležno Ministarstvo poljoprivrede vodoprivrede i šumarstva Unsko-sanskog kantona, u 
skladu sa članom 139. stav 2. tačka 1. i 2. Zakona o vodama.   

3. Vodna dozvola se daje na osnovu činjeničnog stanja utvrđenog pregledom dostavljenje 
dokumentacije i izvršenim uviđajem na objektu, pod slijedećim uslovima: 

3.1. Da se upotreba i korištenje predmetnih objekata tvornice vrši u skladu sa urađenom 
investiciono-tehničkom dokumentacijom, koja je služila kao podloga za davanje ove vodne 
dozvole, 

3.2. Da se zaštitne tankvane oko rezervoara mazuta, hemikalija, opasnih i štetnih materija 
redovno, godišnje, kontrolišu na propusnost uz pribavljanje atesta o vodonepropusnosti i 
poduzimaju sve odgovarajuće mjere u skladu sa važećim propisima za održavanje 
sigurnosti od akcidentnih zagađenja uslijed eventualnog curenja rezervoara i tankvane, te 
da se redovito vodi knjiga evidencije o kontroli, 

3.3. Da se u roku od 2 ( dva ) mjeseca od dana izdavanja ovog Rješenja Agenciji na 
odobrenje dostavi Program obavljanja monitoringa kvaliteta i kvantiteta otpadnih voda u 
skladu sa članom 11. Stav ( 6 ) i ( 7 ) Uredbe o uslovima ispuštanja otpadnih voda u 
prirodne recipijente i sisteme javne kanalizacije ( „Službene novine Federacije BiH“, broj 

04/12 ), urađen od strane ovlaštene / licencirane laboratorije od strane Federalnog 
ministarstva poljoprivrede, vodoprivrede i šumarstva, po osnovu člana 64. stav 3. Zakona 
o vodama i Pravilnika o uslovima koje moraju ispunjavati referentne, odnosno ovlaštene 
laboratorije za ispitivanja voda, sadržaju i načinu davanja ovlasti ( „Službene novine         
Federacije BiH“, broj 14/10 ), 

3.4. Da se u roku od 4 (četiri) mjeseca, od dana izdavanja ovog Rješenja, izradi i reviduje 
Tehnički elaborat o ispuštanju otpadnih voda za predmetni kompleks objekata tvornice za 
proizvodnju i promet piva, bezalkoholnih napitaka i vode. Tehnički elaborat o ispuštanju 
otpadnih voda treba da se uradi shodno članu 10. stav ( 3 ) Uredbe o uslovima ispuštanja 
otpadnih voda u prirodne recipijente i sisteme javne kanalizacije ( „Službene novine 
Federacije BiH“, broj 04/12 ), te treba biti urađen od strane pravnog lica koje ima 
pribavljeno ovlaštenje od strane Federalnog ministarstva poljoprivrede, vodoprivrede i 
šumarstva ( lista «A»), u skladu sa Pravilnikom o uvjetima i kriterijima koje mora 
ispunjavati pravno lice za izradu dokumentacije na osnovu koje se izdaje vodni akt           
( „Službene novine Federacije BiH“, broj 17/08 i 38/12 ), 

3.5. Da se za oborinske vode sa manipulativnih i kolovoznih površina ( zajedno sa oborinskim 
vodama sa krovova objekata, koji se odvode istim cjevovodom ), površina parking 
prostora i pretakališta mazuta, koje mogu biti onečišćene naftom i naftnim derivatima, 
ugradi separator ulja i masti sa taložnikom, koalescentnim filterom i automatskim 
zatvaračem, odgovarajućeg kapaciteta shodno površini manipulativnog – kolovoznog 
prostora i površinama krovova, ili da se izvrši razdvajanje oborinskih voda sa krovova od 
oborinskih voda sa manipulativnih, saobraćajnih, parkirnih i pretakališnih površina. 

3.6. Da se istrošena ulja, nauljene krpe i sav opasan otpad  koji se koristi u procesu čišćenja i 
održavanja objekata i postrojenja redovno prikuplja i propisno, privremeno skladišti u 
metalne spremnike, do krajnjeg, ekološki prihvatljivog zbrinjavanja od strane ovlaštene 
organizacije, a prema sačinjenom ugovoru. 

3.7. Da se redovno vrši čišćenje taložnika otpadnih voda varione, taložnika otpadnih voda 
kiselgura i egalizacionog bazena postrojenja za predtretman otpadnih voda, te da se 
sadržaj trajno zbrinjava od strane ovlaštene organizacije, a prema sklopljenom ugovoru i 
uz propisanu evidenciju, 

3.8. Objekte za prikupljanje, tretman i ispuštanje tehnoloških otpadnih voda ( slivnici, rešetke, 
kanalizaciona mreža, uređaji za predtretman, separator ulja i masti, i dr.) potrebno je 
održavati i koristiti na takav način koji će obezbijediti njihovu potpunu ispravnost i 
funkcionalnost. O načinu i vremenu radova održavanja neophodno je voditi službenu 
evidenciju i arhivu. 

3.9. Tokom  važenja ovog Rješenja korisnik je obavezan izvršiti analize otpadnih voda, shodno 
članu 12. Stav ( 6 ) Uredbe o uslovima ispuštanja otpadnih voda u prirodne recipijente i 
sisteme javne kanalizacije ( „Službene novine F BiH“, broj 04/12 ), odnosno, u skladu sa 
odobrenim Planom monitoringa. 

4. Vlasnik, odnosno korisnik objekta je obavezan vršiti plaćanje posebne vodne naknade za 
ispuštanje otpadnih voda u skladu sa Zakonom o vodama ( „Službene novine Federacije BiH“, broj 
70/06 ) i Pravilnikom o načinu obračunavanja, postupku i rokovima za obračunavanje i plaćanje i 
kontrolu izmirivanja obaveza na osnovu opšte vodne naknade i posebnih vodnih naknada             
( „Službene novine Federacije BiH“, broj 92/07, 46/09, 79/11 i 88/12 ) 

5. U periodu važenja ove dozvole, Investitor „BIHAĆKA PIVOVARA“ d.d. iz Bihaća je dužan provoditi 
sve mjere i aktivnosti propisane istom. 

6. Ukoliko radom predmetnog objekta dođe do promjene režima površinskih ili podzemnih voda, a te 
promjene prouzrokuju štete ma kakvog karaktera, korisnik vodne dozvole je obavezan uzroke 
štete otkloniti, a nastalu štetu nadoknaditi. 

7. U ovoj upravnoj stvari plaćene su sve upravne pristojbe, 

8. Prava stečena po ovoj dozvoli ne mogu se prenositi na treća lica. 

9. Ova vodna dozvola, shodno članu 117. stav 1. Zakona o vodama ( „Službene novine Federacije 
BiH“, broj 70/06 ) se daje sa rokom važenja od 5 ( pet ) godina, od dana izdavanja ovog rješenja. 

10. Ova vodna dozvola prestaje da važi ukoliko Investitor u predviđenim rokovima ne ispuni zahtjeve 
definisane tačkama 3.3.,3.4. i 3.10. ovog Rješenja. 

11. Prije isteka važnosti ove dozvole, Investitor je dužan da podnese zahtjev za izdavanje nove vodne 
dozvole. 

 

O b r a z l o ž e nj e 

 

Investitor, „BIHAĆKA PIVOVARA“ d.d. Bihać, obratio se ovoj Agenciji dana 18.02.2013. godine sa 
zahtjevom  za izdavanje vodne dozvole za ispuštanje tehnoloških ( industrijskih ) otpadnih voda iz 
kompleksa tvornice za proizvodnju i promet piva, bezalkoholnih napitaka i vode, u naselju Ružica, 
općina Bihać. 

U provedenom postupku, uz zahtjev za izdavanje vodne dozvole dostavljena je i pregledana slijedeća 
dokumentacija: 

 Ovjerena kopija Rješenja o registraciji, broj: 017-0-Reg-11-000575, izdanog dana 
17.11.2011. godine od strane Općinskog suda u Bihaću, 

 Ovjerena kopija Uvjerenja o poreznoj registraciji, izdanog dana 11.11.2002. godine, izdanog 
od strane Federalnog ministarstva finansija, Porezne uprave – Knatonalni ured Bihać,  

 Ovjerena kopija Uvjerenja o registraciji / obveznika poreza na dodanu vrijednost /           
broj: 04/5-1/I-17-1035-4663/05 izdanog dana 12.11.2005. godine od strane Uprave za 
indirektno oporezivanje – neizravno oporezivanje Banjaluka, 

 Kopija uplatnice administrativne takse 

 Kopija rješenja kojim se daje investitoru SOUR-u PPPK „Krajina“ Bihać, RO „Primarna 
poljoprivredna proizvodnja“ Bihać ODOBRENJE ZA GRAĐENJE lamela „B“ i „C“ pivovare 
kapaciteta 250000 hekto-litara godišnje u sklopu izgradnje industrijskog prehrambenog 
kompleksa SOUR-a PPPK „Krajina“ u Bihaću za 

- Lamelu „B“ dimenzija ( 120,50 x 45,35 ) metara 

- Lamelu „C“ dimenzija ( 72,40 x 60,40 ) metara, 

izdanog od strane Republičkog Komiteta za urbanizam, građevinarstvo, stambene i 
komunalne poslove Socijalističke Republike Bosne i Hrecegovine, pod brojem 03-361-459/82, 
dana 27.06.1983. godine u Sarajevu, 

 Kopija rješenja kojim se daje investitoru SOUR-u PPPK „Krajina“ Bihać, RO „Primarna 
poljoprivredna proizvodnja“ Bihać ODOBRENJE ZA GRAĐENJE lamela „A“ kompleksa pivovare 
kapaciteta 250000 hekto-litara godišnje u sklopu izgradnje industrijskog prehrambenog 
kompleksa SOUR-a PPPK „Krajina“ u Bihaću, izdanog od strane Republičkog Komiteta za 
urbanizam, građevinarstvo, stambene i komunalne poslove Socijalističke Republike Bosne i 
Hrecegovine, pod brojem 03-361-459/82, dana 30.03.1989. godine u Sarajevu, 

 Kopija Rješenja kojim se daje dd „BIHAĆKA PIVOVARA“ Bihać iz Bihaća odobrenje za 
rekonstrukciju i promjenu namjene objekta skladišta krompira u objekt za proizvodnju i 
punjenje vode i pića, spratnosti P, gabariti objekta: 95,0 x 30,90 m ( proizvodni objekt ) 
+48,45 x 8,30 m ( nadstrešnica ) +26,29 x 8,30 m + 20,26 x 8,30 m ( rampe ), izdanog od 

strane Općinskog načelnika, Službe urbanog uređenja i građenja, općine Bihać, pod brojem 
03/1-23-2-2276/11, dana 21.12.2011. godine u Bihaću, 

 Glavni projekt rekonstrukcije, adaptacije i sanacije postojećeg objekta nekadašnjeg skladišta i 
prerade krompira za fabriku sokova Bihaćke pivovare, investitora d.d. „Bihaćka pivovara“, 
izrađen od strane građevinsko-arhitektonskog i urbanističkog studija „GAUS“ iz Bihaća, pod 
brojem 1.-I./07, januara 2007. godine, 

 Izvedbeno-tehnička dokumentacija uređaja za predtretman tehnoloških voda pivovare – 
Bihać, investitora PPPK „KRAJINA“ – PP PIVOVARA BIHAĆ, urađena od strane  RADNE 
ORGANIZACIJE za projektiranje i consulting „TEH PROJEKT“ iz Rijeke, pod brojem 93120, od 
septembra 1989. godine, 

 Kopija Rješenja, kojim se daje vodna dozvola, investitoru d.d. „BIHAĆKA PIVOVARA“ Bihać, 
za ispuštanje tehnoloških otpadnih voda iz procesa proizvodnje piva i proizvodnje 
bezalkoholnih napitaka, nakon tretmana u postrojenju za predtretman tehnoloških otpadnih 
voda, u gradski kanalizacioni sistem, izdanog od strane Kantonalnog ministarstva 
poljoprivrede, vodoprivrede i šumarstva Unsko-sanskog kantona, pod brojem 08-23-13114-
UP-1/07, dana 29.02.2008. godine, 

 Šematski prikaz sanitarnih, oborinskih i tehnoloških otpadnih voda, urađen od strane 
investitora 14.02.2013. godine u Bihaću, 

 Kopija Rješenja – Okolinske dozvole, za postojeće pogone i postrojenja operatora „Bihaćke 
pivovare“ d.d. Bihać, izdanog od strane Ministarstva okoliša i turizma Federacije Bosne i 
Hercegovine, pod brojem UPI/05-23-226-2/07, dana 17.05.2010. godine u Sarajevu, 

 Osvrt na obranu od poplava, urađen od strane investitora pod brojem 890/13, dana 
14.02.2013. godine u Bihaću, 

 Kopija Zbirnog godišnjeg izvještaja o ispitivanju kvalitativnih i kvantitativnih karakteristika 
efluenta sa programom praćenja stanja voda za „BIHAĆKA PIVOVARA“ d.d. Bihać, urađen od 
strane Biotehničkog fakulteta Univerziteta u Bihaću pod brojem 04-18/2012, dana 
20.03.2012. godine u Bihaću, 

 Kopija Izvještaja o ispitivanju kvalitativnih i kvantitativnih karakteristika efluenta za „BIHAĆKA 
PIVOVARA“ d.d. Bihać ( periodično ispitivanje ), urađenog od strane Biotehničkog fakulteta 
Univerziteta u Bihaću, pod brojem 04-02/2013, dana 07.01.2013. godine u Bihaću, 

 Kopija Pravilnika o zaštiti od požara investitora „BIHAĆKA PIVOVARA“ d.d. Bihać, od januara 
2005. godine,  

 Kopija UGOVORA o pružanju usluga – izrade Izvještaja o ispitivanju tehnoloških otpadnih 
voda ( periodično ispitivanje ), sklopljen između JU UNIVERZITET U BIHAĆU – BIOTEHNIČKI 
FAKULTET, kao izvršioca, i „BIHAĆKA PIVOVARA“ d.d., kao naručioca usluge, sklopljen dana 
02.03.2012. godine, pod brojem 03-280/2012, odnosno, brojem 1835/2012, od 28.03.2012. 
godine, u Bihaću, 

 Kopija načelne saglasnosti snabdijevanjem vodom SOUR-a KRAJINA Bihać, RO Primarna 
poljoprivredna proizvodnja Bihać, izdanom od strane  Komunalna RO „KOMRAD“ Bihać, pod 
brojem 558, dana 28.04.1982. godine, u Bihaću, 

 Kopija Ugovora o otkupu rabljene – lomljene ambalaže, sklopljen dana 03.04.2008. godine, 
između Bihaćke pivovare d.d. Bihać i d.o.o. Bosnaplast iz Bosanskog Petrovca, 

 Kopija Kupoprodajnog ugovora za stakleni krš, sklopljen između „VETROPACK STRAŽA“ d.d. 
HUM NA SUTLI, kao kupca , i „BIHAĆKA PIVOVARA“ d.d. Bihać, kao prodavatelja, sklopljen 
pod brojem 121/09, dana 19.02.2009. godine, u Humu na Sutli,odnosno pod brojem 
1063/09, dana 18.03.2009. godine, u Bihaću, 

 Kopija Ugovora o čišćenju kanalizacione mreže i vršenju usluga odvoza tečnog taloga 
taložnika virpula i filtracije, sklopljenog dana 03.06.2009. godine između JP „Vodovod“ d.o.o. 
Bihać i Bihaćka pivovara d.d. Bihać, pod brojem 830-1/09, odnosno, dana 25.06.2009. 
godine, pod brojem 3019/09, u Bihaću, 

 Kopija Ugovora o vršenju usluga deponovanja i sanacije kabastih materijala za potrebe 
Naručioca, sklopljen između JKP „Komrad“ d.o.o. Bihać, kao izvršioca, i „Bihaćka pivovara“ 
d.d. Bihać, kao naručioca, pod brojem 1208/09, dana 03.06.2009. godine, 

 Kopija Ugovora o rovokopačko prevozničkim uslugama, sklopljen između „Bihaćka pivovara“ 
d.d. Bihać, kao naručioca, i OBRT SRODNE DJELATNOSTI „ALMO“ Bihać, pod brojem 
7002/11, dana 02.12.2011. godine, 

 Kopija Ugovora 26/11, o izvršenju usluga procesa uklanjanja, prevoza i zbrinjavanja opasnog 
otpada, sklopljen između „Bihaćka pivovara“ d.d. Bihać, kao naručioca, i „ECO TRADE“ – 
ekologija i zaštita okoline d.o.o. Gradiška, kao izvršioca, na period jedne godine sa 
mogućnošću sporazumnog produženja, pod brojem 3985/11, dana 01.07.2011. godine 

Nakon pregleda dostavljene dokumentacije, u skladu sa članom 21. stav 5. Pravilnika o sadržaju, 
obliku, uvjetima i načinu izdavanja i čuvanja vodnih akata ( „Službene novine Federacije BiH“ broj 
06/08 ), izvršen je obilazak kompleksa pivovare  „BIHAĆKA PIVOVARA“ d.d. Bihać, i tom prilikom 
sačinjen zapisnik o uviđaju broj: UP-I/25-3-40-107-3/13 od 07.03.2013. godine. 

Kompleks objekata za proizvodnju i promet piva, bezalkoholnih napitaka i vode, „BIHAĆKA 
PIVOVARA“ d.d. Bihać je lociran u širem gradskom području, u ulici Vinička bb, naselje Ružica, općina 
Bihać.  

U krugu kompleksa pivovare locirani su slijedeći objekti : asfaltirana interna komunikacija sa 
odvojenim parking prostorom, objekti pogona za proizvodnju piva ( lamele A, B i C ), objekt 
proizvodne hale za proizvodnju bezalkoholnih napitaka i vode, objekt silosa za trop, objekt nadzemne 
tankvane za mazut, objekt stanice za CO2, objekt za tretman tehnoloških otpadnih voda – bazen za 
egalizaciju. Svi objekti su međusobno povezani manipulativnim prostorom, koji je asfaltiran, nivelisan, 
sa ugrađenim kanalicama, rešetkama i slivnicima, te ograđen metalnom ogradom visine cca 2 metra. 
U proizvodnom procesu proizvodnje piva se odvijaju slijedeće radnje: - prijem i priprema sirovina za 
proizvodnju piva, alkoholno vrenje i zrenje piva u prostoru vrionog podruma, dorada piva u ležnim 
tankovima u prostoru ležnog podruma, filtracija piva, punjenje piva u prostoru punionice, pranje 
ambalaže, CIP – pasterizacija piva, punjenje piva u staklenu i PET ambalažu, te burad, taloženje u AB 
taložniku za topli i hladni talog sa prelivom za tehnološku otpadnu vodu i cjevovodom spojenim na 
predtretman otpadnih voda, taloženje u AB taložniku za kiselgur, dio kvasca i talog iz filtracionih 
tankova za  lužinu sa prelivom za otpadnu tehnološku vodu i cjevovodom spojenim na predtretman 
otpadnih voda, proces pročišćavanja u dva flotaciona tanka za lužinu povezana sa taložnikom za 
kiselgur, skupljanje pivskog tropa, koji nastaje kao nus proizvod, u silosu za trop, skladištenje krutog 
otpada u boksovima za lomljeno staklo, PVC, najlon, folije i kruti otpad. 

Kompleks za proizvodnju i promet piva, bezalkoholnih napitaka i vode je u upotrebi, predviđen je rad 
u jednoj smjeni ( po potrebi dvije ili tri smjene ) sa 76 zaposlenih ( od toga proizvodnog osoblja sa 
osobljem za održavanje, oko 50 ), te ukupnim brojem zaposlenih, sa poslovnim jedinicama izvan 
mjesta sjedišta, od 110 zaposlenika. Projektovani kapacitet tvornice je 250000 hl piva na godišnjem 
nivou, te 130000 hl bezalkoholnih pića, na godišnjem nivou.  

Tvornica se snabdijeva vodom sa vlastita vodozahvata, Lipa voda, u količini od 5,67 l/s, a po potrebi 
se dopunjava vodom iz javnog gradskog vodovoda. Podnosilac zahtjeva ima potpisan ugovor o 
koncesiji za zahvatanje izvorske vode sa lokaliteta Crnog vrela, u količini od 2,32 l/s , te sa lokaliteta 
vrela Lipe vode u količini 5,67 l/s. Po izjavi podnosioca zahtjeva, izvorska voda sa lokaliteta Crnog 
vrela se nekoristi, i nije spojena na lokalitet tvornice. Na izvorištu vrela Lipa voda je ugrađen 
vodomjer, te obezbijeđen nadzor nad vrelom. Pored toga tvornica ima ugrađen mjerač protoka za 
zahvat vode iz javnog vodovodnog sistema. 

Na lokalitetu tvornice nastaju slijedeće vrste otpadnih voda: 

- Sanitarne otpadne vode iz sanitarnih čvorova i čajne kuhinje 

- Oborinske vode koje mogu biti zauljene naftnim derivatima 

- Tehnološke otpadne vode koje nastaju u procesu proizvodnje 

Sanitarne otpadne vode se separatnim sistemom odvode do mjesta priključenja na gradsku 
kanalizacionu mrežu. 

Oborinske vode sa manipulativnih površina ( saobraćajne površine, parking prostori ), koje mogu biti 
zauljene, se sistemom kanalica, rešetki i slivnika zasebnim cjevovodom odvode do recipijenta u 
obližnji potok, bez prethodnog tretmana. 

Tehnološke otpadne vode nastaju u procesu proizvodnje piva, pranja opreme, radnih površina, sa 
prostora kotlovnice prilikom odmuljenja kotlova, u prosecu proizvodnje bezalkoholnih pića, te u 
procesu pripreme vode. 

Tehnološke otpadne vode u procesu proizvodnje piva nastaju u pogonu varione ( proizvodnja 
sladovine, hlađenja sladovine ), u prostoru vrionog podruma, ležnog podruma, filtracije piva, prostora 
druck tankova, prostora punione piva u staklo, punione piva u PET ambalažu i CIP stanice. 

Tehnološke otpadne vode koje nastaju u procesu proizvodnje bezalkoholnih pića nastaju u procesu 
proizvodnje šećernih otopina, u proizvodnji sirupa, na liniji punjenja i CIP pranja. 

Sve otpadne tehnološke vode, zatvorenim kanalizacionim sistemom, iz svih pogona, se dovode do 
uređaja za predtretman tehnoloških otpadnih voda, to jest do egalizacionog bazena zapremine 500 
m³. Prije dolaska do egalizacionog bazena, otpadne tehnološke vode se tretiraju u dva taložnika         
( taložnik toplog i hladnog taloga i taložnik kiselgura i pivskog kvasca ). U egalizacionom bazenu se 
vrši korekcija ph vrijednosti i proces aeracije. Odvod tretirane vode iz egalizacionog bazena se vrši u 
gradski kanalizacioni sistem. Iza egalizacionog bazena je izrađeno monitoring okno, u kojem je 
smješten mjerač protoka, ph sonda i slavina za uzorkovanje. Dužina cjevovoda od egalizacionog 
bazena do mjesta priključka na javni kanalizacioni sistem je cca 1 km. Na odvodni cjevovod ( unutar 
kruga tvornice ), cca 50 metara iza egalizacionog bazena je izvršen priključak interne fekalne 
kanalizacione mreže. 

Oborinske vode sa krovova objekata su spojene sa oborinskim vodama sa manipulativnih asfaltnih 
površina, te cjevovodom sprovedene do recipijenta u obližnji potok. 

Nadzemni rezervoar mazuta je smješten u betonskoj tankvani, kao i oba tanka za lužinu. Skladište 
sirovina je urađeno u skladu sa propisima o zaštiti okoliša, kao i centralno skladište hemijskih 
sredstava. 

Obavljenim monitoringom prečišćenih otpadnih voda tokom 2012. godine, utvrđen je zadovoljavajući 
kvalitet istih. 

Podnosilac zahtjeva vrši ispitivanje tehnoloških otpadnih voda ( EBF ) i u skladu sa istim vrši plaćanje 
posebne vodne naknade. 

Podnosilac zahtjeva vrši redovno mjerenje zahvaćene količine vode i izvještaje dostavlja Agenciji. 

Na osnovu provedenog postupka konstatuje se da je podnosilac zahtjeva, „BIHAĆKA PIVOVARA“ d.d. 
Bihać, ispunio minimum uvjeta za izdavanje vodne dozvole, kako je to regulisano članom 115. do 
člana 118. Zakona o vodama ( „Službene novine Federacije BiH“, broj 70/06 ) i članom 21. i 22. 
Pravilnika o sadržaju, obliku i uvjetima izdavanja i čuvanja vodnih akata ( „Službene novine Federacije 
BiH, broj 06/08, 57/09, 72/09, 68/12 ), te je riješeno kao u dispozitivu ovog rješenja. 

Podnosilac zahtjeva je na ime izdavanja ovog vodnog akta izvršio uplatu pristojbe iz tar. broj 43. 
Zakona o federalnim upravnim pristojbama i Tarife federalnih upravnih pristojbi ( „Službene novine 
Federacije BiH“, broj 06/98 i 8/00 ). 

 

Uputa o pravnom lijeku:  

Protiv ovog rješenja može se uložiti žalba Federalnom ministarstvu poljoprivrede, vodoprivrede i 
šumarstva, u roku od 15 dana od dana prijema rješenja. 

Žalba se podnosi neposredno pismeno ili preporučeno putem pošte ovom organu i taksira se sa 15 
KM takse, prema tarifnom broju 3. Tarife federalnih administrativnih taksi. 

 
        Obrađivač akta 
Ahmet Smajlović, dipl. inž. arh. 
 

          Po ovlaštenju 
                                                                              Rukovodilac sektora za izdavanje  
                                                                                                 vodnih akata 
 
                                                                                  Nedžad Vilić, dipl. inž. građ. 
 
           ____________________ 

 
Dostaviti: 
-   „BIHAĆKA PIVOVARA“ d.d. Bihać, ulica Vinička bb, 77 000 Bihać 
- Federalna uprava za inspekcijske poslove, vodna inspekcija 
- AVP Sava, ISV – Vodna knjiga 
- Sektor 50 
- Sektor40, arhiva 


